[bookmark: _GoBack]QUE É O AMOR?
Pedir ás alumnas e aos alumnos que, individualmente, escriban nunha ficha de cartolina unha palabra que asocien coa palabra amor, insistindo en que debe ser de forma individual e anónima.
Ao rematar quen coordina a actividade recollerá as fichas e pedirá un voluntario ou voluntaria para que as baralle e as volva repartir. A continuación cada alumna ou alumno, un por un ou unha por unha, deberá ler en voz alta a palabra e anotaremos na pizarra todas as que se digan.

O coordinador ou coordinadora poderá, entón, convidal@s a falar sobre as palabras que escribiron:
I Falta algunha que lles parece moi importante e por que?
I Quitarían algunha e por que?
I Hai algunha que non se entenda?
I Parécelles que a maioría expresan sentimentos ou xestos que impliquen benestar?

Despois de escoital@s, pedímoslles que escriban na parte de atrás da cartolina que teñen na man, tres persoas que aman/queren. Agardamos a que rematen e visualizamos o vídeo:

 https://www.youtube.com/watch?v=W8YHtUrtKeI&feature=emb_logo

Ao rematar o vídeo preguntamos cantas e cantos se puxeron a sí mesmos/as entre as persoas que amamos. Falamos da importancia de coñecernos e querernos a nós mesm@s e propoñemos a seguinte definición de AMOR: 
“Capacidade de apertura cara nós e cara outro ser que nos permite aceptar e entender o que somos ou o que o outro ou a outra é”

